
GOUVÈNÈ CUOMO ANONSE YON FINANSMAN $5 MILYON POU PATENARYA CLARKSON-TRUDEAU A 

POU YO KA DEVLOPE ENDISTRI BYOTEKNOLOJI NAN NORTH COUNTRY (REJYON NÒ ETA A) 

 

Premye finansman pou sipòte pwogram ak operasyon Trudeau Institute nan rechèch medikal 

revolisyonè 

 

Gouvènè Andrew M. Cuomo te anonse jodi a yon premye finansman $5 milyon pou fòme yon antrepriz 

byotèk nivo mondyal epi kontinye tabli rejyon an  kòm yon gran sant rechèch ak devlopman 

byoteknoloji. Inisyativ la pral atire nouvo envestisman, sove plis pase 80 dyòb nan Trudeau Institute, epi 

ankouraje komèsyalizasyon nouvo teknoloji ki pral pote kreyasyon nouvo konpayi epi pote plizyè santèn 

dyòb nan North Country a. 

 

“Mwen kontan anonse jodi a premye seri finansman kap ofisyèlman vanse ak asosyasyon ant Clarkson 

University ak Trudeau Institute la,” te deklare Gouvènè Cuomo. “Patenarya sa espwate atou North 

Country yo pou pozisyone rejyon an kòm premye destinasyon pou domèn byoteknoloji kap devlope a, 

konsa ap kreye dyòb ak soutni endistri sa nan rejyon an. Pandan n ap travay pou fè Eta New York tounen 

yon kapital inovasyon, inisyativ sa pral ede stimile pwosesis komèsyalizasyon an, kreye nouvo opòtinite 

nan endistri a epi kreye bon dyòb pou North Country a.” 

 

Trudeau Institute, yon sant mondyal rekoni pou rechèch iminolojik nan Saranac Lake, pral itilize jiska $5 

milyon nan sibvansyon an pou yon pòsyon nan depans pwogram, operasyon ak anbochaj pèsonèl kap fèt 

pou kounye a nan laboratwa rechèch byomedikal Trudeau yo. Enstiti a pral kontinye fonksyone epi 

agrandi laboratwa rechèch li yo pou mennen rechèch byomedikal nan Eta New York tankou vyeyisman, 

kansè, grip, nemoni, tibèkiloz, syndwom iminodefisyans aki, ak maladi Lyme. Trudeau pral ogmante tou 

kapasite rechèch li genyen pou kounye a pou konpayi fabrikasyon famasetik, byoteknoloji ak 

byomedikal, sa kap miltipliye espètiz li ak enstalasyon zannimo pou esperyans nivo mondyal ak 

laboratwa sètifiye CDC sans parèy pou envestigasyon iminite pou Chwazi Ajan patojèn pou byodefans.  

 

“Anba lidèchip Gouvènè a, n ap fè envestisman stratejik nan endistri wot teknoloji pou devlope dyòb ak 

stimile plis envestisman nan tout Eta a,” te deklare Prezidan, Direktè Egzekitif & Komisyonè Empire State 

Development, Kenneth Adams. “Atravè angajman Eta a nan patenarya Clarkson-Trudeau a, se pa filyè 

byoteknoloji kap parèt nan North Country a n ap sipòte sèlman, men tou reyalizasyon pwomès Gouvènè 

a pou l kapitalize sou lidèchip Eta a nan inovasyon epi fè pwodui yo soti nan laboratwa pou ale nan 

komèsyalizasyon,  ki pral jenere dyòb byen peye nan North Country a.”  

 

“Envestisman Eta New York la kap sipòte alyans stratejik ant Clarkson University ak Trudeau Institute 

pral miltipliye konplemantè konpetans nou yo.   Patenarya a kouvri tout gam byoteknoloji tankou 

rechèch syans lavi byomedikal ak syans jeni ak antreprenarya,” te deklare Ronald H. Goldfarb, Prezidan, 

Direktè Jeneral Trudeau Institute. “Nou kontan anpil dèske kolaborasyon nou an reprezante yon seri 

nouvo apwòch nan inovasyon teknik ak edikasyon. Espètiz makònen nou pral kontinye konsidere 

endistri byoteknoloji kap parèt la kòm yon motè pou devlopman ekonomik ak kreyasyon nouvo dyòb 

nan North Country a.” 

 

Pwojè sou plizyè ane sa, ansanm ak patenarya ak Clarkson University ak Eta a, pral mete Trudeay pi pre 

pi gwo vizyon li genyen an pou devlope yon filyè byoteknoloji nan North Country a. Enstiti a ak Clarkson 

pral kreye epi kowòdone rechèch syantifik epi agrandi edikasyon ak devlopman ekonomik sou baz 

teknoloji. Trudeau ak Clarkson pral mete anplas tou konpetans, enstalasyon ak pwogram edikatif pou 

rann filyè sa endepandan epi divèsifye ak devlope lòt opòtinite finansman ak biznis pou soutni yon 

nouvo modèl biznis pou operasyon pi devan. 

 

“Patenarya sa ant Clarkson University ak Trudeau Institute se yon viktwa pou tout rejyon an, kap agrandi 

Trudeau institute ki se yon anblèm epitou miltipliye atou Clarkson University genyen nan inovasyon pou 

stimile kwasans nan tout North Country a,” te deklare Senatè Betty Little. Nouvo kolaborasyon sa pral aji 

kòm yon motè ekonomik alafwa pou Saranac Lake ak Eta New York epi mwen remèsye Gouvènè Cuomo 

ak Empire State Development pou lidèchip yo nan sipòte aktivite revolisyonè toulede enstitisyon pi 

modèn nan North Country a.” 

 

“M av voye remèsiman sènsè mwen bay Gouvènè Cuomo ak Empire State Development pou premye 

finansman patenarya Trudeau-Clarkson lan,” te deklare Manm Asanble Janet Duprey. “Rekonesans sa 

Gouvènè a bay enpòtans Trudeau ak endistri byotèk la nan Saranac lake se yon afimasyon pou soutni 

rechèch enpòtan anpil kap fèt nan Trudeau Institute. Aksyon pwogresif sa pou asosye Trudeau ak 

Clarkson mete ansanm de enstitisyon repekte ki gen siksè pou garanti devlopman ekonomik, nouvo 

dyòb ak plis endistri byoteknoloji nan tout North Country a.” 

 

“Clarkson University ak Trudeau Institute apresye anpil okazyon sa yo genyen an pou yo vanse ak 

devlopman patenarya byoteknolojik kap parèt la ant de enstitisyon yo,” te deklare Tony Collins, Prezidan 

Clarkson University. “Gouvènè a ak Eta New York vreman bay asosyasyon sa yon boustè.  

 

Empire State Development (ESD) se ajans devlopman ekonomik prensipal New York (www.esd.ny.gov). 

Misyon ESD se pou ankouraje yon ekonomi ki fò ak pwospè, ankouraje kreyasyon nouvo djòb ak 

opòtinite ekonomik, ogmante revni pou Eta a ak minisipalite li yo, epi pou fè ekonomi lokal yo vin estab 

ak divèsifye. Avèk itilizasyon lajan prete yo, sibvansyon, kredi fiskal ak lòt fòm bourad lajan, ESD ap fè 

efò pou amelyore envestisman biznis prive ak kwasans pou sipòte kreyasyon djòb, epitou pou sipòte 

kominote pwospè yo nan Eta New York. ESD se ajans administratif prensipal k ap sipèvize Konsèy 

Devlopman Ekonomik Rejyonal Gouvènè Cuomo yo ak maketing mak touris anblèm “I Love NY” Eta a. 

Pou jwenn plis enfòmasyon sou Konsèy Rejyonal yo ak Empire State Development, ale sou Entènèt nan 

sitwèb www.regionalcouncils.ny.gov ak www.esd.ny.gov.  

